
Raghuvira Suprabhatam

రఘువీరసుప్రభాతమ్

పరిణతిపరిశంసీ మన్దమన్దం   నిశాయా
మృదుమధురనినాదో జృమ్భతేఽయం మృదఙ్గాత్  ।

కరతలపరిమృష్టాద్  బన్దినామాగతానాం
రఘుకులజలధీన్దో నాథ తే సుప్రభాతమ్  ॥ ౧॥

ముహురవికలగీతైర్మోహయన్నిన్ద్రియౌధం 
శ్రుతిపుటవివరాభ్యాం  మన్దమన్తః  ప్రవిశ్య  ।

అయమపహరతి ద్రాఙ్మానసం  వేణునాదో
రఘుకులజలధీన్దో నాథ తే సుప్రభాతమ్  ॥౨॥

ఉదయతి నిశి యస్మిన్ సద్గణో  ధిక్కృతోఽభూత్
స తు పతనముపైష్యత్యున్నతిం  ధిగ్ ఘిగిన్దోః  ।

ప్రభవతి  హి విభూత్యై  సద్గణస్యోన్నతిస్తే
రఘుకులజలధీన్దో నాథ తే సుప్రభాతమ్  ॥ ౩॥

అయముదయతి గూఢః కిఞ్చిదుచ్చైః  సరిద్భిః
శ్రయతి  సపది భాస్వానంశుజాలైః  పరీతః ।

హరిహరిదసితాక్ష్యాః కఙ్కతాభాం కరాబ్జే
రఘుకులజలధీన్దో నాథ తే సుప్రభాతమ్  ॥ ౪॥

దశశతకరజాలం ద్రాక్  ప్రసార్యాంశుమాలి
న్యమరదిగసితాక్ష్యాశ్లేషణాయోన్ముఖేఽస్మిన్  ।

కలమిహ రచయన్తే గీతమేతా విహఙ్గ్యో
రఘుకులజలధీన్దో నాథ తే సుప్రభాతమ్  ॥ ౫॥

వికచజలజగన్ధానాహరన్  మన్దవాత -
శ్చిరమయమవగాహ్య స్రోతసిం  హ్రాదినీనామ్  ।

శమయతి తవ దేవ్యాః స్వేదబిన్దూన్  ముఖాబ్జే
రఘుకులజలధీన్దో నాథ తే సుప్రభాతమ్  ॥౬॥

రఘువీరసుప్రభాతమ్

జనకనృపతికన్యా పూర్వమేవ ప్రబుద్ధా
కథమపి విరచయ్యాశ్లేషభేదం  తవైషా  ।

రచయతి నను దూరే క్లేశమావీజనాత్  తే
రఘుకులజలధీన్దో నాథ తే సుప్రభాతమ్  ॥ ౭॥

తవ చరణసరోజద్వన్ద్వసంవాహనేన
హ్యయమపి గమయిత్వా శర్వరీం నిర్నిమేషమ్ ।

అరుణనయనకోణః ప్రాఞ్జలిర్వాయుసూనూ 
రఘుకులజలధీన్దో నాథ తే సుప్రభాతమ్  ॥౮॥

కమపి కులిశపాణేరాయుధేనాప్యభేద్యం
రచయసి యది సేతుం దేవ సంసారసిన్ధోః  ।

తరతి సుఖమిదానీం సర్వ ఏవాత్ర లోకే
రఘుకులజలధీన్దో నాథ తే సుప్రభాతమ్  ॥౯॥

ఇతి కృష్ణకవివిరచితం  శ్రీరఘువీరసుప్రభాతం   సమ్పూర్ణమ్  ।
స్తోత్రసముచ్చయః  ౨ (౭౦)

